Kumpulan penyokong Israel cetus kontroversi

Kemunculan Tun Dr Mahathir
Mohamad bagi menyampaikan
ucaptama dan sesi dialog pada
Forum  Kepemimpinan  Dunia
University  Columbia  kelmarin,
mencetuskan kontroversi.

Beberapa hari sebelum Perdana
Menteri dijadual tiba di Amerika
Syarikat (AS), ada petisyen difail-
kan kelompok penyokong Israel
kepada pengurusan universiti itu
untuk tidak memberi laluan ke-
pada Dr Mahathir berucap di ins-
titusi berkenaan.

Malah portal berita, New York
Post memuat naik artikel bertajuk
‘Columbia  mengalu-alukan uca-

pan menyuntik kebencian, asal-
kan ia antisemitik (prejudis ter-

hadap Yahudi)'.
Mengupas tajuk  'Kedaulatan
Undang-Undang dan Multilater-

alisme’, sesi dialog itu kekal fokus
pada topik perbincangan sebelum
seorang penuntut memperkenal-
kan diri sebagai penyokong Israel
dan Dbertanyakan Dr Mahathir
berhubung pendiriannya menge-
nai ‘holocaust’.

Holocaust  adalah  peristiwa
pembunuhan  golongan  Yahudi
oleh tentera Jerman pada Perang
Dunia Kedua.

Dengan bersahaja dan tenang, Dr

Mahathir memaklumkan, beliau
berpegang kepada prinsip kebeba-
san mengutarakan pandangan, ter-
masuk melemparkan kritikan ter-
hadap golongan Yahudi.

“Kenapa saya tidak boleh kata
apa-apa kepada Yahudi apabila ra-
mai daripada mereka cakap pel-
bagai perkara buruk mengenai sa-
ya, mengenai Malaysia dan saya
tidak protes, saya tidak berde-
monstrasi.

"Jika seseorang percaya dengan
prinsip kebebasan berucap, ia se-
benarnya mencakupi aspek di ma-
na mereka harus ‘berlapang dada’
mendengar pandangan walaupun

ia tidak sehaluan atau memihak
kepadanya.

“Kebebasan berucap ialah anda
bebas mengutarakan pandangan.
Apabila anda kata tidak, anda
tidak boleh cakap seperti ini, ti-
dak boleh jadi antisemitik (per-
judis terhadap Yahudi), ia bukan

lagi kebebasan berucap,” kata-
nya.
Dr Mahathir mengakui masih

teringat kejadian yang menyak-
sikan beberapa wartawan United
Kingdom (UK), selain beberapa
individu dari Perancis dan Ka-
nada dipenjarakan hanya kerana
mempertikaikan jumlah kemati-

an akibat 'holocaust'.

“Saya tidak mempertikaikan-
nya, tetapi saya ada (bertanya) si-
apa yang tentukan angka (jumlah
kematian) ini? Sekiranya keputu-
san dibuat oleh pihak berkepen-
tingan, ia akan memberikan ju-
mlah tertentu, manakala angka
berbeza pula timbul daripada ke-
lompok ‘berhaluan kiri’.

“Jadi saya mengambil pendiri-
an bahawa ‘holocaust’ memang
berlaku yang menyaksikan ramai
Yahudi terbunuh. Malah pernah
satu ketika, saya bersimpati de-
ngan mereka ketika perang ter-
cetus,” katanya.



